
fit-3 ta’ awissu, 1969 

 
 
 
Il-Qorti, 
Rat l-akkużi kontra l-imputat – 
1. talli fit-12 ta’ novembru, 2005 għal ħabta tad-9.00 a.m. 
inġurja jew hedded, jew għamel offiża fuq il-persuna ta’ 
wieħed inkarigat skond il-liġi minn servizz pubbliku, waqt li 
kien jagħmel jew minħabba li kien jagħmel dan is-servizz, 
jew bil-ħsieb li jbeżżgħu jew li jinfluwixxi fuqu kontra l-liġi 
fl-esekuzzjoni ta’ dak is-servizz; 
2. talli fl-istess data, ħin, lok u ċirkostanżi hedded 
serjament bil-mezz ta’ karta miktuba jew bil-fomm lill-

PS16 Martin Cordina b’delitt sew jekk b’mod anonimu, 
kemm jekk iffirmat bl-isem tiegħu jew b’isem maħluq; 
3. talli fl-istess data, ħin, lok u ċirkostanżi bil-ħsieb li jtellef 
jew inaqqas il-ġieh ta’ PS16 Martin Cordina, weġġgħu bi 
kliem, b’ġesti jew kitba, b’disinji jew b’xi mod ieħor; 
4. talli fl-istess data, ħin, lok u ċirkostanżi volontarjament 
kiser il-bon ordni u il-paċi pubblika b’għajjat u ġlied; 
5. talli sar reċidiv b’sentenżi tal-Qorti tal-Maġistrati (Malta) 
liema sentenżi saru definittivi u ma jistgħux jiġu mibdula. 
 
Rat in-nota tal-Avukat Ġenerali fejn ta l-kunsens tiegħu 
biex dan il-każ jiġi trattat bi proċedura sommarja. 
 
Semgħet il-provi nkluża x-xhieda ta’ l-imputat bil-
ġurament. 
 
Rat il-verbal tas-seduta tal-11 ta’ mejjuj, 2006 fejn l-
imputat ammetta l-akkużi miġjuba kontra tiegħu. 
 
Semgħet lill-avukat ta’ l-imputat u lill-prosekuzzjoni dwar 
il-piena. 
 
Għaldaqstant, issib lill-imputat ħati tal-akkużi kollha 
miġjuba kontra tiegħu.  Rat l-artikoli 95(1), 249, 252, 
338(dd), 49 u 50 tal-Kodiċi Kriminali u tikkundannah għal 
ħlas ta’ multa ta’ mitt lira maltin (Lm100). 

